
Pas tre seancave intensive dhe testeve (€ specializuara, psikologia Sonila Jaupbashi e kuptoi
gé pacientja gé kishte pérballé nuk vuante nga crregullimi obsesivo-kompulsiv, i njohur si
0CD.

Vajza nuk ishte njé paciente e zakonshme — ajo ndigte vitin e treté té studimeve té larta pér
mjekési né Gjermani. E megjithaté, né zyrén e psikologes ajo kémbéngulte se vuante prej
vitesh nga OCD-ja.

“Uné harxhova kohé dhe tre seanca té véshtira, me teste dhe pyetésoré té vecanté gé perdoren
pér té vendosur kété diagnozé dhe ajo harxhoi jo pak para,” tha Jaupbashi pér BIRN. “Mg
pas, ajo pranoi se ishte e diagnostikuar nga ChatGPT”.

Ndérsa Inteligjenca Artificiale po pérdoret masivisht pér konsulta mjekésore dhe
vetédiagnostikim, njé krisje e madhe po ndodh paralelisht né marrédhéniet tradicionale mes
mjekéve dhe pacientéve né Shqipéri.

Ndryshe nga vite mé paré, kur mjeku ishte autoriteti i vetém mbi shéndetin, sot qytetarét jané
té armatosur me informacion pérmes mjeteve té Inteligjencés Artificiale dhe po sfidojné
mjekét né punén e tyre — shpeshheré me kosto financiare, emocionale dhe shéndetésore.

Lexo edhe:
Cmimi Nobel né Mjekési u jepet tre shkencétaréve, Shqgetésimet pér siguring, OpenAl anulon langimin
zbuluan kontrollin e gelizave nervore me drité e modelit {& ri té Al

Mijeké té specialiteteve té ndryshme i thané BIRN se gati 90% e pacientéve paragiten pér
vizita pasi i kané konsultuar simptomat né ChatGPT; madje njé pjesé ka kaluar pérmes
protokolleve té kushtueshme diagnostikuese apo skemave té trajtimit pa marré mé pare
rekomandimin e mjekut.



Shumica e mjekéve e shohin me shqetésim kété tendencé, duke folur madje pér varési apo
psikoza té pérhapura né shogéri pér shkak té vetédiagnostikimit me IA. Megjithaté, ka edhe
mjeké qé e shohin Inteligjencén Artificiale si aleat.

“Sigurisht kjo ka rriskun e vet, por tashmé mjekét kané njé tjetér presion pér vlerésimin e
aftésive té tyre, pasi mund té kapet mat,” thoté Qamil Dika, pedagog né Fakultetin e
Mijekésisé.

“Eshté 1ékundur disi besimi i patundur se mjeku klasik ishte ai mjeku me librat e médhenj, qé
t'i s’kishe ku e kontrolloje,” theksoi ai.

Né vend té luftés me Inteligjencén Artificiale, mjekét apelojné pér ngritjen e njé sistemi
kontrolli pér pasojat — ata propozojné qé rekomandimi i mjekut té béhet kusht pér kryerjen e
analizave né laboratoré privaté ose pér blerjen e medikamenteve né farmaci.

Diagnozé me Chat

ChatGPT nuk éshté dizajnuar posacérisht si mjet mjekésor. Pérdorimi i kétij chatboti dhe
asistenti virtual mundéson qasje té shpejté né informacion, por mbart gjithashtu rrezige pér
diagnoza té gabuara ose keqinformim mjekésor.

Megjithaté, Mihania e quan até “shoku im”.

Gruaja 70-vjecare éshié pensioniste dhe kujdeset e vetme pér bashkéshortin e saj, i cili vuan
njéherazi nga diabeti, tensioni dhe problemet me zemrén. E kthyer né njé “infermiere” pér té
shogin, Mihania thoté se ndjen shpesh nevojén pér ta pyetur mjekun “pér 100 gjéra”, por
gjendet né siklet.

“Tani pyes shokun tim chat-in,” thoté Mihane, duke na treguar bisedén e fundit me té.

“MBe dalin ato gjérat q¢ mé thoté, por nuk éshté se i besoj 100%, se 100% nuk besoj as
doktorin,” shton ajo.

Transferimi i besimit nga mjeku te Inteligjenca Artificiale éshté njé nga efektet qé pérmendet
mé shpesh nga mjekét, sa i pérket sjelljes sé re té pacientéve.

Mjekja obstetér gjinekologe, Eda Bylykbashi i tha BIRN se pak kohé mé paré pérjetoi
ndjenja té pérziera, kur njé paciente e telefonoi “pér t'i kérkuar llogari” se pérgjigja qé ajo i
kishte dhéné, nuk korrespondonte me até qé i thoshte chat-i.

Sipas Bylykbashit, pacientja e kishte futur fotografiné e echo-s né njé nga platformat e
Inteligjencés Artificiale, duke i dhéné vetém sekuencén e njé momenti. Pér té njéjtin rast,
Bylykbashi thoté se ka géndruar gati 30 minuta né echo, duke vézhguar ¢do ind té gjallé dhe
ményrén se si organizmi reagonte né kohé reale.

Ajo e ciléson situatén aktuale “absurde dhe depresionuese pér mjekét”, ku pacientét paragiten
me bindje absolute dhe véné né dyshim pérvojén mjekésore 30-vjegare.

“Eshté e dhimbshme kjo situaté,” thoté Bylykbashi, duke theksuar se ka raste kur njerézit
béjné edhe njé mal me analiza té panevojshme sepse ua rekomandon chat-i.

Edhe Zhenisa Cuni, pedagoge e infermierisé né univerisitetin e Gjirokastrés thoté se
pérdorimi masiv i platformave té Inteligjencés Artificiale pér té mbledhur informacion
shéndetésor ka shkaktuar stres pér stafin shéndetésor.

“Tashmé stafi shéndetésor pérballet me pacienté té cilét paragiten te mjeku me njé mori
informacioni, i cili jo gjithmoné ka lidhje me gjendjen e tyre shéndetésore,” tha ajo.

Pérjashtim nuk béjné as stomatologét, si pjesé e njé sektori qé ka marré njé hov té madh
dekadén e fundit.

Stomatologu Enea Tona i tha BIRN se konflikti mjek-pacient pér shkak té informacioneve té
mbledhura me TA nuk éshté njé céshtje e sé ardhmes, por njé fenomen gé “tashmé po ndodh”.
Tona e ka zgjidhur kété dilemé me pérgjegjésiné ligjore dhe mjekésore — njé gjé me té cilén
algoritmet e Inteligjencés Artificiale nuk kané lidhje.

“Uné pérpigem té jem drastik né kété piké dhe pacientét duhet té ndjekin me pérpikmeéri
késhillat e mia. Sigurisht ata mund té béjné ¢faré gjykojné té arsyeshme, por uné nuk mbaj
asnjé pérgjegjési nése nuk ndjekin me pérpikmeéri késhillat qé u kam dhéné,” thoté mjeku
stomatolog.



Sipas Tonés, qytetarét mund ta pérdorin Inteligjecén Artificiale pér gjéra té thjeshta né lidhje
me shéndetin e tyre, po ai késhillon gé té¢ mos ndérmarrin veprime personale vetém sepse ua
thoté chat-i.

“Inteligjenca i pérgjigjet nivelit té pyetjes qé ti bén dhe kritereve gé ti fut aty. Por nuk té jep
kurré pérgjigjen gé do ta jepte njé mjek,” thot€ ai.

Kur e pyet se si ndjehet kur pacientét i kundérpérgjigjen me ChatGPT, Tona pérgjigjet shpejt:
“Frustrohem, € jep njé ndjesi zhgénjimi sepse ti po i jep zgjidhje dhe ai té kundérshton dhe
ta bén mé té véshtiré zgjidhjen e problemit.”

Pérballé késaj situate, mjeké dhe eksperté té shéndetit publik béjné thirrje pér mé tepér durim
dhe maturi nga ana e personelit shéndetésor.

Presidenti i Urdhrit té Mjekut, Dritan Trepce preferon ta konsiderojé Inteligjencén Artificiale
si aleat dhe pohon se Shqipéria nuk éshté e vetme né kété problematiké. Ai i tha BIRN se
Urdhri u ka sugjeruar mjekéve qé t’i sqarojné me kujdes dhe té jené té duruar me pacientét.

Edhe Erion Dasho, ekspert i politikave shéndetésore, apelon gé mjekét ta pranojné
teknologjiné bashké me faktin qé pacientét do té shfagen gjithnjé e mé shumé té informuar
pérballé tyre. Por ai bén gjithashtu thirrje pér kujdes.

“Fatkeqésisht, IA nuk éshté 100% e sakt&, bén edhe gabime dhe si pasojé pacientét mund t&
vijné edhe té keginformuar. Q& do té thoté se personeli shéndetésor do t€ pérballet me njé
tjetér sfidé, gé né njé ményre a né njé tjetér duhet ta kapércejg,” thekson Dasho.

Kosto emocionale dhe financiare

Vetédiagnostikimi pérmes IA nxit shpesh kryerjen e ekzaminimeve dhe analizave té
panevojshme, duke krijuar kosto té larta financiare pér familjet. Mjekét raportojné raste
ekstreme, ku familjet harxhojné deri né dhjetra mijéra leké ¢do javé pér analiza té
rekomanduara nga Al pér shkak té ankthit té krijuar.

“Varésia éshté aq e madhe, saqé tashmé ka njé kategori pacientésh gé kané krijuar psikoza,”
thoté mjekja Eda Bylykbashi.

“Ka raste kur shkojné e bé&jné markuesit tumoralé apo paketén e ploté té analizave té
tumoreve, qé éshté absurde ti bésh kur nuk ke tumor dhe kané kosto té larté,” shtoi ajo.

Edhe pér ekspertét e shéndetit mendor, konsultimi me Inteligjencén Artificiale po amplifikon
disa diagoza té reja.

Psikologia Sonila Jaupbashi tregon rastin e njé pacienti 86-vjecar, pér té cilin fémijét
pretendonin se vuante nga stresi post-traumatik pas humbjes sé bashkéshortes dhe
anashkaluan procesin natyral té zisé, “pasi ua kishte théné chat-i". Psikologia thoté se pesé
dité pas humbjes sé bashkéshortes, ishte normale gé ai té ndihej si i humbur dhe i mbyllur né
vetvete.

Jaupbashi u bashkohet zérave gé parashikojné njé varési té re té njerézve ndaj ChatGPT-sé,
deri né até piké sa mund té shndérrohet né njé kategori té re ¢rregullimi né manualin
diagnostik DSM-5.

“Njerézit jané béré té varur nga IA, kané krijuar njé lloj psikoze té re. Dhe uné mendoj gé
ndoshta pér pak muaj apo ndoshta dhe pér njé vit ne do kemi njé kategori té re né DSM-5 gé
do jeté kjo e varésisé nga ChatGPT-ja,” paralajméron ajo.

Ndryshe nga kolegét, mjekja psikiatre Ariana Rreli thoté se ata ende vazhdojné té jené té
pakontestueshém pér pacientét.

“Ndoshta sepse pacientét tané jané ajo kategori qé kané déshtuar me té gjitha format dhe kur
vijné tek ne, vijné té bindur pér té gjetur shérim,” thekson ajo.

Nevoja pér rregullim

Ndérsa Inteligjenca Artificiale po zhvillohet me ritme marramendése, geverité e kané té
véshtiré té ecin né té njéjtin hap pér t’iu pérgjigjur me kuadér rregullator.

Akt i BE-sé pér Inteligjencén Artificiale éshté kuadri i paré rregullator i miratuar né botg,
hazuar né rreziaet e mundshme aé kéto sisteme naraaesin nér shéndetin. siguriné dhe té



drejtat themelore. Sipas késaj rregulloreje, cdo sistem Al qé pérdoret pér diagnostikim, triazh
apo mbéshtetje vendimmartjeje klinike (CDSS) konsiderohet “me rrisk té larté” dhe i
nénshtrohet vlerésimit té konformitetit, mbikéqyrjes njerézore dhe kontrollit té té dhénave, qé
né kété rast éshté mjeku.

INé Shqipéri mungon njé kuadér rregullator, ndérsa projektligji “Pér Inteligjencén Artificiale”
ndodhet ende né fazé konsultimi. Por ekspertét paralajmérojné qé pasojat né shéndetin e
popullatés duhet té jené pjesé e kétyre drafteve.

Sipas tyre, pérdorimi i Inteligjencés Artificiale pér konsulta mjekésore po i shtyn gjithnjé e
mé shumé pacientét gé té béjné analiza té panevojshme dhe té kushtueshme mjekésore apo
t'u drejtohen farmacive pér medikamentet e rekomanduara virtualisht.

Ata sugjerojné gjithashtu qé rekomandimi i mjekut duhet t€ béhet kusht pér kryerjen e
analizave apo shitjen e medikamenteve nga tregu privat.

“Uné personalisht e pranoj se mund té bésh njé analizé urine pér infeksion urinar pa njé
receté apo rekomandim nga mjeku, por asnjé laborator nuk duhet té pranojé té béjé markuesit
tumoralé, pa rekomandim t€ mjekut, pér njé pacient gé nuk ka historik sémundje,” tha mjekja
Eda Bylykbashi.

Edhe Erion Dasho mendon se tashmé ekziston nevoja e rregullimit té kujdesit shéndetésor,
sidomos até qé ofrohet nga rrjeti i farmacive.

“Pra nuk mund ta ndalojmé qytetarin qé t'i kérkojé rekomadime [A-sé pér trajtimin, por
duhet té ndalojmé farmaciné qé té japé medikamete pa receté mjekésore,” theksoi Dasho.

Pedagogu i Mjekésisé, Qamil Dika shkon mé tej, duke kérkuar krijimin e njé praktike té
posacme rregullatore.

“Autoritetet duhet t'i paraprijné abuzimeve pérmes njé praktike rregullatore qé garanton
identifikimin e ploté té profesionistéve gé ofrojné shérbim,” thoté Dika, duke shtuar se né
Shqipéri mungon monitorimi zyrtar dhe regjistrimi i konsultave.

Né mungesé té udhézimeve zyrtare, Mihania ka vendosur rregullat e veta né pérdorimin e
ChatGPT-sé.

“Mbaj shénim ¢do gjé, se edhe mjekét secili kané teoriné e vet. Cfaré thoté njéri, nuk e thoté
tjetri,” thoté gruaja, ndérsa pjesé té konsultave ka futur tashmé edhe chat-in.

“Por pér vendime té réndésishme apo medikamente, gjithmoné ndjek vetém até qé mé thoté
doktori, sepse kam kujt t'i kérkoj llogari,” pérfundoi ajo. /BIRN

